
TEZOR ZAGHZUGH

Meta nagra r-rakkont taz-zaghzugh ghani (Mt 19:16-22), nishajjel li ma humiex ftit dawk illi
jsibu ruhhom fiz-zarbun tieghu u jmorru jigru ghand Gesu! Ghax anki fil-fond ta’ qalbna
gieli jgumu certi mistogsijiet serji li mhux dejjem ikollna twegiba ghalihom.

Fiz-zaghzugh ghani nilmah lill-adolexxenti u z-Zghazagh taghna, ghax bhalu huma wkoll
gieli juru sinjali ta’ nugqas ta’ serhan fil-kuxjenza u fil-qalb. Mhux ghax l-adolexxenti u z-
zghazagh huma hziena, imma ghax hija n-natura umana li tgajjem certi mistogsijiet
ezistenzjali, spe¢jalment fil-fjur tal-hajja.

Hafna miz-zghazagh huma ghonja f’diversi aspetti tal-hajja, imma l-aqwa ghana li ghandhom
hija I-persuna taghhom. Huma rizorsa ta’ talenti, hiliet, holm u tamiet. Il-Knisja ghandha
ghal qalbha dan il-wirt uman. Minbarra li ghandhom ghana materjali u interjuri, huma
trawmu f’ambjent religjuz. Jien konvint li ghadd kbir minnhom ghandhom taghrif religjuz.

Minkejja dan kollu, jista’ jigrilhom bhaz-zaghzugh ghani: ghalkemm kien ghani fil-mezzi u
fil-formazzjoni religjuza (tant li jghid li dejjem hares il-Kmandamenti!), xorta wahda kellu
sensiela ta’ mistogsijiet f’qalbu li ghamluh insodisfatt. Kellu xi haga nieqsa — nisthajjel 1i
kellu dak li Santu Wistin isejjahlu cor inquietum. Ma nistaghgibx, ghax anki jien u int gieli
jkollna wagtiet bhal dawn. Jien konvint li meta z-zghazagh taghna jsibu ruhhom f’qaghda
bhal din, partikularment meta jkunu f’salib it-toroq biex jaghmlu l-ghazliet ta’ hajjithom,
huma kapaci jibdlu din i¢-¢irkustanza f’opportunita — f’'mument ta’ grazzja — ghax bl-
ghajnuna taghna u ta’ Alla huma jistghu jsibu t-twegibiet ghall-mistogsijiet profondi li
jkollhom f’qalbhom. F’dan il-process, il-familja ghandha sehem importanti hafna. Bhala r-
responsabbli mill-ewwel seminarju fejn jinbtu 1-vokazzjonijiet fis-sens wiesa’ tal-kelma, il-
genituri sewwa jghassu fughom infushom biex ma jhallux tizloq minn fuq spallejhom din is-
sejha li ghandhom biex jghinu lil uliedhom iwiegbu ghad-domandi li ghandhom. Ma
ghandniex ninkwetaw li z-zghazagh huma kriti¢i u li ma jikkuntentawx ruhhom mill-ewwel
bit-twegibiet li naghtuhom. Ninkwieta meta 1-bniedem, ikun ta’ liema eta jkun, ma jistagsix,
ghax wisq probabbli dan jista’ jfisser li jkun irrinunzja li jinzel fil-fond tal-gharfien tieghu
nnifsu.

Fil-Vangelu naqraw li Gesu tefa’ harsa kollha mhabba fuq dan iz-zaghzugh. Filwaqt li 1-
Knisja taghraf il-missjoni taghha li ma teghja qatt titfa’ I-harsa kollha mhabba fuq dawk li
geghdin jaghmlu d-domandi tqal tal-hajja, hija tistedinna biex fuq dik il-persuna li ged tfittex,
partikularment fuq l-adolexxenti u z-zghazagh, nitfghu I-harsa ta’ mhabba. Meta naghmlu
hekk, ahna nkunu nestednu 1-harsa ta’ mhabba li Kristu xehet fuq iz-zaghzugh ghani. Kristu
la ggudikah, la kkundannah, la umiljah, la ddisprezzah u anqgas warrbu minn quddiemu.
Minflok, huwa jurih l-imhabba, id-disponibbilta u l-attenzjoni tieghu. Bl-atteggjament
melliesi tieghu, Gesti wera li kellu fidu¢ja u stima kbira lejn dan iz-zaghzugh insodisfatt.
Dak li Gesti ghamel ma’ dan iz-zaghzugh, huwa jaghmlu ma’ kull wiehed u wahda minna;
huwa jrid 1i din tkun l-attitudni taghna mal-bniedem li huwa emozzjonalment, spiritwalment
u moralment insodisfatt. Ghal Gest, kull wiehed minna hu tezor prezzjuz; jekk dan it-tezor



huwa mohbi, huwa jridna nohorguh fil-berah billi fil-hajja naghmlu ghazliet skont il-
vokazzjoni taghna.

Jekk irridu li wliedna jiskopru l-vokazzjoni taghhom, anki l-vokazzjoni sacerdotali jew ghall-
hajja kkonsagrata, religjuza jew missjunarja, fuq l-ezempju tieghu nitfghu harsa kollha
mhabba fughom. Inkunu nongsu jekk ma naghtux kas tal-fehmiet u t-twegibiet taghhom.
Huwa fatt li xi drabi nistghu nkunu negattivi fir-rigward taghhom u ma niznux bizzejjed li
jafdawla. Anki jekk ir-risposta li jaghtuna ma tkunx skont il-kanoni, f’dik ir-risposta jaf ikun
hemm Zerriegha tajba bhalma kien hemm fit-twegiba li z-zaghzugh ta lil Kristu. Huwa dmir
taghna l-adulti li b’hafna sabar nghinuhom isibu t-twegibiet shah ghal hajjithom.

Il-proposta ta’ Gesu liz-zaghzugh ghani hija diretta u interessanti: “Mur biegh il-gid li
ghandek (u) aghtih lill-fogra”. Gesli ma jitlobx minnu li jaghmel sagrifi¢¢ju, imma jistiednu
jinfatam minn dak li huwa tieghu. Gesu ma jaghmillux stedina biex ikun fqir, imma biex
jagsam li ghandu mal-ohrajn. Gesu ged iheggu jfittex lill-foqra ghax dawn jghinuh johrog
mill-fosdqa tal-egoizmu tieghu biex jinghata lill-ohrajn. Gest ged jipprova jfissirlu li aktar
hemm sodisfazzjon meta wiehed jaghti milli meta jircievi. L-appell ta’ Gesti huwa biex il-
bniedem ikun altruwista u jiftah galbu ghall-ohrajn. Fuq kollox, Gesu ged iheggeg lil dan iz-
zaghzugh biex ikun strument tal-komunjoni.

Ghalhekk, jekk lill-adolexxenti u z-zghazagh taghna nghinuhom japprezzaw il-volontarjat —
jekk inhegguhom biex jinfethu aktar ghal min hu fil-bzonn, ahna nkunu nlaggghuhom ma’
Kristu. Gest nnifsu jghidilna li meta nitimghu lil min hu bil-guh, nisqu lil min hu bil-ghatx,
inlibbsu lil min huwa mnezza’ u nilqghu lill-barrani, dan ahna nkunu naghmluh mieghu stess.
Ges jitwahhad ma’ kull bniedem, spec¢jalment mal-fqir u ¢-ckejken. Ghalhekk, jekk nghinu
liz-zghazagh biex flok ma jserrhu rashom fuq is-success, il-karriera, u 1-bqgija, huma jibnu fuq
l-imhabba li tinghata lill-ohrajn, inkunu nqgieghdu I-pedament biex joktru l-vokazzjonijiet
ghas-sacerdozju, ghall-hajja religjuza, ikkonsagrata u missjunarja. Ghalhekk, min jaghti ftit
mill-hin, hiliet u energija tieghu lill-fogra, ikun ukoll kapaci jwiegeb lill-Mulej li jaf isejjahlu
biex jinghata kollu kemm hu lilu u lill-bnedmin. “Min hu fidil f’haga zghira, hu fidil ukoll
fil-hafna” (Lq 16:11).

Din is-sena qeghdin naghmlu din il-festa ta’ Kristu Re biswit is-Seminarju Magguri taghna.
Mija u tmienja u erbghin (148) sena ilu l-antenati taghna hasbu biex iwaqgfu dan is-
Seminarju u hekk jaghtu “qalb” lid-Djoc¢esi. Matul dawn is-snin, aktar minn sitt mitt sacerdot
hargu minn din id-dar tal-formazzjoni u dan bl-ghajnuna generuza tal-poplu taghna. Ahna
kommessi li sa fejn jiddependi minna, din il-galb tibga’ ¢-¢entru tad-Djocesi taghna. Gejna
hawnhekk biex napprezzaw aktar dan id-don li Alla ta lil din il-Knisja Zaghzugha ta’ mija u
hamsin sena; ingbarna biex nitolbu flimkien lil Kristu Sultan taghna biex jibga’ jsejjah liz-
zghazagh jimxu mieghu; min-naha taghna, inkomplu nfittxu nghinuhom ikunu miftuha ghal
dawn is-sejhat.

Ghalhekk irrid insellem lill-abbatini u filwaqt li nirringrazzjahom ghas-servizz li joffru waqt
il-liturgija, inheggighom ikomplu jaqdu lil Gesu fuq l-altar; meta huma jkunu qrib ta’ Gest,
Hu jaf jafdalhom sejhat u missjoni. Insellem lill-adolexxenti u z-zghazagh u naghmlilhom
kuragg biex jibgghu jganglu mistogsijiet, ghax il-mistogsija hija oht il-gherf. Insellem lill-
familji 1i huma l-ewwel esperjenza ta’ Knisja. Huma l-ewwel dar ta’ formazzjoni. Il-Knisja
f’Ghawdex midjuna lejn dawk il-familji li ghanewha b’ulied li bl-ghajnuna taghhom wiegbu
ghas-sejhat varji li ghamel il-Mulej. = Nappellalhom biex ma jirrinunzjawx ghar-
responsabbilta li I-Mulej fdalhom biex jaghmlu mill-familja taghhom mixtla fejn uliedhom



jitghallmu I-arti tal-generozita. Insellem lill-animaturi tal-pastorali maz-zghazagh, b’mod
partikulari lill-animaturi tal-pastorali vokazzjonali. Matul il-Vizta Pastorali fil-parrocci, ged
niltaga’ ma’ esperjenzi vokazzjonali sbieh — ged niskopri li ghandna zghazagh u koppji li
huma generuzi ma’ Kristu u 1-Knisja billi jakkumpanjaw lill-adolexxenti u z-zghazagh fit-
persuni kkonsagrati tal-prezenza u l-hidma taghhom. Dan l-ahhar smajt xi adolexxenti
jistgarru l-ammirazzjoni taghhom lejn xi whud mis-sacerdoti taghna li bi mhabba u hegga
jaqdu l-altar. Fost dawk indikati hemm sacerdoti anzjani u morda. Ghalhekk irrid nesprimi 1-
gratitudni tieghi lejn il-presbiterju djocesan u lejkom ir-religjuzi.

Inkomplu nibnu flimkien komunita ekklezjali li tghozz it-talb. It-talb u s-sagrifi¢¢ju huma t-
tisqija taz-zerriegha tal-vokazzjonijiet. Huwa importanti li jkollna komunitajiet misjuqin
mill-imhabba ghal Kristu — huwa dan l-entuzjazmu li jista’ johloq kurzita fl-adolexxenti u z-
zghazagh li qed ifittxu kif iwiegbu ghas-sejha li jaghmel il-Mulej.



